
                                                                        ЗАЦВЕРДЖАНА

Загад Міністэрства культуры

                                                                            Рэспублікі Беларусь

                                                                            ад 18 ліпеня 1997 г.

                                                     № 206 

І Н С Т Р У К Ц Ы Я 

аб парадку ставрэння і адкрыцця

музеяў і іх экспазіцый

1. Агульныя палажэнні

1.1. Дадзеная Інструкцыя распрацавана ў адпаведнасці з Законам Рэспублікі Беларусь «Аб музеях і Музейным фондзе Рэспублікі Беларусь» і вызначае парадак стварэння і адкрыцця музеяў, заснаваных на розных формах уласнасці, і іх экспазіцый.

1.2. Інструкцыя акрыслівае паслядоўнасць і шляхі дзеянняў дзяржаўных органаў, прадпрыемстваў, арганізацый, аб’яднанняў і ўстаноў дзяржаўнай і недзяржаўнай уласнасці, прыватных асоб у справе стварэння.
2. Стварэнне і адкрыццё музеяў, заснаваных на дзяржаўнай уласнасці
2.1. Да музеяў, якія заснаваны на дзяржаўнай уласнасці, адносяцца музеі, заснаваныя на ўласнасці Рэспублікі Беларусь (рэспубліканскай уласнасці), і ўласнасці адміністрацыйна-тэрытарыяльных утварэнняў.

2.2. Музеі, заснаваныя на ўласнасці Рэспублікі Беларусь, ствараюцца рашэннем Міністэрства культуры Рэспублікі Беларусь альбо іншых рэспубліканскіх органаў дзяржаўнага кіравання ў парадку, вызначаным Саветам Міністраў Рэспублікі Беларусь.
2.3. Музеі, заснаваныя на ўласнасці адміністрацыйна-тэрытарыяльных утварэнняў, ствараюцца рашэннямі мясцовых Саветаў і ўпаўнаважаных імі органаў па ўзгадненню з Міністэрствам культуры Рэспублікі Беларусь.
2.4. Музеі дзяржаўных прадпрыемстваў, арганізацый, аб’яднанняў і ўстаноў ствараюцца рашэннямі іх кіруючых органаў па ўзгадненню з Міністэрствам культуры Рэспублікі Беларусь на падставе заключэнняў мясцовых органаў кіравання культурай з удзелам вядучых рэспубліканскіх або рэгіянальных музеяў аб наяўнасці ўмоў для забеспячэння дзейнасці гэтых музеяў.
2.5. У выпадку прыпынення дзейнасці такіх музеяў іх заснавальнікі абавязаны забяспечыць захаванасць музейных калекцый. Калі ў далейшым дзейнасць азначаных музеяў не будзе ўзноўлена, заснавальнікі на падставе заключэнняў адпаведных экспертных камісій перадаюць музейныя калекцыі дзяржаўным музеям.
2.6. Аднясенне музеяў, заснаваных на дзяржаўнай уласнасці, да груп па аплаце працы кіруючых работнікаў і спецыялістаў ажыццяўляецца на падставе адпаведных пастаноў Міністэрства працы Рэспублікі Беларусь.
2.7. Мясцовыя Саветы дэпутатаў, выканаўчыя і распарадчыя органы могуць прымаць рашэнне аб стварэнні рабочай групы па арганізацыі музея і вызначаць яе колькасны склад. Аплата працы членаў рабочай групы на перыяд да адкрыцця музея ўстанаўліваецца як работнікам музеяў, аднесеных да IV групы па плаце працы, у межах наяўных фінансавых сродкаў.
3. Стварэнне музеяў, заснаваных на недзяржаўнай форме ўласнасці

3.1. Да музеяў, якія заснаваны на недзяржаўнай форме ўласнасці, адносяцца музеі недзяржаўных прадпрыемстваў, арганізацый, аб’яднанняў і ўстаноў, а таксама прыватныя музеі.

3.2. Музеі недзяржаўных прадпрыемстваў, арганізацый, аб’яднанняў і ўстаноў ствараюцца пры наяўнасці неабходных умоў для забеспячэння іх дзейнасці ў адпаведнасці з дзеючым заканадаўствам Рэспублікі Беларусь.

3.3. Прыватныя музеі могуць стварацца грамадзянамі Рэспублікі Беларусь пры наяўнасці асабістых калекцый рухомых гісторыка-культурных каштоўнасцей, а таксама ўмоў для іх экспанавання, захаванасці і прэзентацыі наведвальнікам.

4. Умовы для стварэння музеяў
4.1. Для прыняцця рашэння аб стварэнні музея абавязковымі з’яўляюцца наступныя ўмовы:

наяўнасць у заснавальніка рухомых гісторыка-культурных каштоўнасцей (музейных калекцый), у адпаведнасці з якімі вызначаецца тэматыка музея;

наяўнасць будынка (памяшкання, памяшканняў), які (якія) адпавядае прызначэнню музея і патрабаванням захавання музейных калекцый;

наяўнасць неабходных фінансавых і матэрыяльных сродкаў для забеспячэння дзейнасці музея (акрамя прыватнага).

5. Стварэнне і адкрыццё экспазіцыі музеяў, заснаваных на дзяржаўнай уласнасці

5.1. Стварэнне экспазіцыі музея з’яўляецца вынікам яго навукова-даследчай працы і мае сваю этапнасць.

5.2. Для стварэння экспазіцыі неабходна:

распрацаваць яе навуковую канцэпцыю з абгрунтаваннем галоўнай ідэі і вызначэннем шляхоў увасаблення ў жыццё;

падрыхтаваць тэматычную структуру, тэматыка-экспазіцыйны або сцэнарны план;

распрацаваць мастацкае рашэнне і выканаць мантаж.

5.3. Стварэнне экспазіцыі ажыццяўляецца рабочай групай, якая зацвярджаецца загадам па музею. Гэтым жа загадам вызначаюцца тэрміны пачатку і заканчэння работы, прызначаецца галоўны мастак.

5.4. Ход выканання работ па экспазіцыі разглядаецца на нарадах у дырэктара музея, альбо ў яго намесніка па навуковай працы.

5.5. Падрыхтаваная рабочай групай дакументацыя дасылаецца на рэцэнзаванне:

музеямі раённага падпарадкавання – у абласны музей і вядучы профільны рэспубліканскі музей;

музеямі абласнога падпарадкавання – у профільную навукова-даследчую ўстанову і адпаведны рэспубліканскі музей;

музеямі рэспубліканскага падпарадкавання – у аддзел музеяў і выставак Міністэрства культуры Рэспублікі Беларусь і ў лабараторыю музейнага праектавання Беларускага інстытута праблем культуры.

5.6. Пасля атрымання неабходных рэцэнзый дакументацыя ўносіцца на разгляд і ўзгадненне:

музеямі раённага падпарадкавання – навукова-метадычнай рады пры абласных музеях і ўпраўлення культуры аблвыканкама;

музеямі абласнога падпарадкавання – навукова-метадычнай рады профільнага рэспубліканскага музея і ўпраўлення культуры аблвыканкама, а таксама Рады дырэктароў;

музеямі рэспубліканскага падпарадкавання – Рады дырэктароў і аддзела  музеяў і выставак Міністэрства культуры Рэспублікі Беларусь.

5.7. Падрыхтаваная і ўзгодненая дакументацыя зацвярджаецца дырэктарам музея.

5.8. Зацверджаная навуковая канцэпцыя, тэматыка-экспазіцыйны або сцэнарны план і мастацкае рашэнне экспазіцыі з’яўляюцца падставай для заключэння адпаведных дагавораў на выкананне экспазіцыі.

5.9. Далейшыя змяненні ў зацверджаную дакументацыю па стварэнню экспазіцыі могуць быць унесены толькі са згоды дырэктара музея. Усе змяненні фіксуюцца дадаткамі да дагавора з выканаўцам.

5.10. Парадак стварэння экспазіцый у музеях, якія заснаваны на недзяржаўных формах уласнасці, вызначаецца іх заснавальнікамі з выкарыстаннем палажэнняў дадзенай Інструкцыі ў частцы падрыхтоўкі неабходнай навуковай базы і мастацкага рашэння.

6. Прыём экспазіцый музеяў, якія заснаваны на дзяржаўнай уласнасці, ажыццяўляецца камісіямі, што прызначаюцца загадам:

для музеяў мясцовага падпарадкавання – мясцовага Савета дэпутатаў альбо ўпаўнаважанага ім органа;

для музеяў рэспубліканскага падпарадкавання – Міністэрства культуры Рэспублікі Беларусь.

